
tavu tamna ’aha

niaranai miana miana miana tamna ’#na. ’una tacini nanmarua nanaks.
koo pa muru’ucangu. aranai miaa tati’ingi pa, tavara’a cu takacicini
pacupungu, nenei tia putukioa. cucuru tamu’iara. paira mucamcam
aramia’a. marisiki tanasa, miuru po’ucipi tia kaniua.
tanrara’s mamarangu in cumacu’ura ’inia.

ka’umo’uma nguain na ciciri nungnung. pacapangu tia kani moon ’inia
rumaraps vina’s. Namasu “anai ia, tia umukun kee tammi, tanuku, tammi
karu, napunupua nukai tavasa misee. makasua cu, pananai
tumatakutaka rumaran cunu. miaa ’esi kumakurai ia, ’una niaratamu ’inia
cunu kara? cipunu kara? karu kara? ka’ans pa tarakanangun. koo kee
ravisian. pacupungu! makenanu moon ’inia aracuvura. ka’anu tia miakaka
cucumeni nimukua.

makasua cu aratania, tumavungavung, makamacu’u. ce’araun
nanaks iisua, tavu sua macu’u. kanganian kee miacara. ukusaun kee
cumacu’wra mavangu cu kara? tavacuku pa capai, ka’ana pa mavangu. Koo
siapeni, maka’ana ’acuu ’inia cumacu’ara. pasikacun kee, mavuca’s pa! koo

pa marirupangsu. pui’i na tanasa.

maca’ivi cu cani tarasangara. maka’ana mukusa ’inia cumacwa’ura,
tanavikara cu ti’ingi. pasikakucun kee! makukuang cu, ka’anu cu
pasikanaua. apunan cu kee umavici tanasa. nisw’w kee na niarupaca
to’umangu tomarw. arivaria kee na tarikura. sii tia “apucirian kee, nakai
miravuravuku. maka’sna arivarian na nakunaku tatara. maatua pa miravuku!
marivivini, arivarian cu kee na tatara. manungana! tupuru ’inia, ka’anu cu
miravuku.

totasiara, mucana nanake mukusa ’umo’uma. cani taniara
mo’uma ’inia. pui’i cu rovana. ce’uraun kee na tatara, *una tacini nanmarua
sarunai tinipuru ’inia. ’apaco’e campe pa tassa ’arupacs’ura, nakai makai
kani niaranai miana masiraru tarakanangs cu nguani. koo miaranau
muru’ucangu CU tassa.

’una ucani taniara. uransan nanaka sua sarunai kumakucu navungu in.
cu’uruun nanakw, ranukanuka sua navungu sarunai. pasia kee sarunai:
“miseni ranukanuka navungu musu?” marivari sarunai: “iikasu miana paira

masikukuacu!” sua tavu iisua, koo cu arapipiningi.

